
MANUEL MURGUÍA
1833-1923

CENTENARIO DO SEU PASAMENTO

MANUEL ANTONIO MARTÍNEZ MURGUÍA NACEU O 17 DE MAIO DE 1833 NO LUGAR DE FROXEL, NA
PARROQUIA DE OSEIRO, EN ARTEIXO (A CORUÑA) E BAUTIZÁRONO NA IGREXA DE PASTORIZA
SEUS PAIS JUAN E CONCEPCIÓN, TERÁN DOUS FILLOS MÁIS: NICOLÁS E TERESA.

SANTUARIO DA NOSA SEÑORA DE PASTORIZA, EN ARTEIXO (A CORUÑA)

2

UNIVERSIDADE DE SANTIAGO DE COMPOSTELA

EN 1844 A FAMILIA DE MANUEL MURGUÍA TRASLÁDASE A SANTIAGO E  ESTE COMEZA OS ESTUDOS
DE BACHARELATO NA UNIVERSIDADE. NESTA MESMA UNIVERSIDADE COMEZARÁ OS ESTUDOS DE
FARMACIA, QUE CONTINUARÁ EN MADRID.

3 EN SANTIAGO DE COMPOSTELA MURGUÍA FRECUENTA AS ACTIVIDADES DE «EL LICEO DE LA JU-
VENTUD» UNHA SOCIEDADE ARTÍSTICA E RECREATIVA, LIBERAL E PROGRESISTA, ONDE VAI COÑE-
CER A DOUS GRANDES ESCRITORES GALEGOS: EDUARDO PONDAL E AURELIO AGUIRRE,

CONVENTO DE SAN AGOSTIÑO, SEDE DE «EL LICEO DE LA JUVENTUD», EN SANTIAGO

4 NO 1851 TRASLADOUSE A MADRID A SEGUIR OS ESTUDOS DE FARMACIA, QUE NON DARÁ REMATA-
DO. NESTA CIDADE CASARÁ CON ROSALÍA DE CASTRO E VOLTARÁN A GALICIA EN 1859, PASANDO
A VIVIR EN SANTIAGO DE COMPOSTELA, NA RÚA DO VILAR.

A RÚA DO VILAR, EN SANTIAGO DE COMPOSTELA, NA QUE VIVIRON MANUEL E  ROSALÍA COS SEUS FILLOS.

5 «lA PRIMERA LUZ», EDITADO EN VIGO POLA IMPRENTA CAMPANEL, NO 1868, É  UN LIBRO DE LEC-
TURAS, ESCRITO POR MURGUÍA,  PARA O SEU USO NAS ESCOLAS DAS PRIMEIRAS LETRAS DE GALI-
CIA.  TEN VINTE E SETE LECCIÓNS DE XEOGRAFÍA E HISTORIA, ADEMAIS DE CINCO BIOGRAFÍAS.

ESCOLAS GARCÍA NAVEIRA, DE BETANZOS (a CORUÑA) E PORTADA «lA PRIMERA LUZ».

6 «CANTARES GALLEGOS» É UN POEMARIO PUBLICADO POR ROSALÍA DE CASTRO NO ANO 1863 EN
VIGO, ESTA OBRA MARCA O INICIO DO REXURDIMENTO DA LITERATURA GALEGA E NA QUE MUR-
GUÍA COLABOROU ANIMANDO Á SÚA MULLER A ESCRIBILA E PUBLICALA.

A CASA MUSEO DE ROSALÍA EN PADRÓN (A CORUÑA) E PORTADA DE «CANTARES GALLEGOS».

7 MANUEL MURGUÍA OCUPOU DIFERENTES CARGOS NA ADMINISTRACIÓN: XEFE DO ARQUIVO XE-
RAL DE SIMANCAS (1868), DIRECTOR DO ARQUIVO XERAL DE GALICIA (1870) E CRONISTA XERAL
DO REINO DE GALICIA (1885). EN 1892 REINGRESOU NO CORPO DE ARQUIVEIROS.

SEDE ORIXINAL DO ARQUIVO XERAL DE GALICIA, NA ACTUAL CAPITANÍA XERAL, NA CORUÑA.

8 MANUEL FOI UN FIRME DEFENSOR DO IDIOMA GALEGO, IMPULSANDO TODO TIPO DE INICIATIVAS
PARA A SÚA NORMALIZACIÓN. EN 1891 PRONUNCIOU UN DISCURSO NOS XOGOS FLORAIS DE TUI
NOS QUE DEFENDEU O NOSO IDIOMA E A NOSA BANDEIRA.

O noso idioma! o que falaron os no-
sos pais e imos esquecendo, o que
falan os aldeáns e nos achamos a
punto de non entender; aquel en que
cantaron reis e trobadores; o que,
fillo maior da patria galega, nola
conservou e conserva como un don
da providencia.
O galego, en fin, que é o que nos da
dereito á enteira posesión da terra
en que fomos nados, que nos di que
somos un pobo distinto; que nos pro-
mete o porvir que procuramos e que
nos dá a certeza de que será fecun-
do en bens para todos nós.

NOS XOGOS FLORAIS DE TUI, MURGUÍA DEFENDEU O IDIOMA GALEGO E A NOSA BANDEIRA.

9 EN 1906, NA CIDADE DA CORUÑA, CRÉASE A REAL ACADEMIA GALEGA CO OBXECTIVO DE DEFENDER
A NOSA LINGUA E A NOSA CULTURA. SERÁ PRESIDIDA POR MANUEL MURGUÍA E A SÚA PRIMEIRA
SEDE ESTARÁ NO PAZO MUNICIPAL DA CIDADE.

O CONCELLO DA CORUÑA FOI A PRIMEIRA SEDE DA REAL ACADEMIA GALEGA.

10 A OBRA ESCRITA E PUBLICADA POR MANUEL MURGUÍA É ENORME, ASÍ COMO AS SÚAS COLABORA-
CIÓNS EN DIFERENTES XORNAIS GALEGOS, ESPAÑOIS E AMERICANOS: «LA OLIVA», «LA CRÓNI-
CA», «LA ILUSTRACIÓN GALLEGA Y ASTURIANA», DO QUE CHEGARÍA A SER DIRECTOR, ...

CABECEIRAS E PORTADAS DALGÚNS DOS XORNAIS NOS QUE COLABOROU MANUEL MURGUÍA.

11 O 2 DE FEBREIRO DE 1923, A PIQUES DE CUMPRIR OS 90 ANOS, FALECEU MANUEL MURGUÍA NA
SÚA CASA DA CORUÑA. O SEU CADALEITO FOI CUBERTO COA MESMA BANDEIRA GALEGA QUE CU-
BRIRA O DE CURROS ENRÍQUEZ E QUE ESTABA DEPOSITADA NA REAL ACADEMIA GALEGA.

«Coruñeses: Morreu o Pa-
triarca das Letras Galegas,
Sr. Murguía. Honrade ao fi-
nado, e honrándoo, honrare-
des a Galicia, que hoxe perde
á máis alta personificación do
seu valer.»

Manuel Casás Fernández
Alcalde da Coruña

O CORPO DE MURGUÍA FOI VELADO NO CONCELLO DA CORUÑA, NA PRAZA DE MARÍA PITA.

12 EN 1933 CELEBROUSE A PRIMEIRA HOMENAXE PÚBLICA EN HONRA DE MURGUÍA E CON TAL MOTI-
VO INAUGUROUSE UN MONUMENTO, DE GRANITO E BRONCE, DEDICADO A EL NOS XARDÍNS CORU-
ÑESES DE MÉNDEZ NÚÑEZ.

MONUMENTO A MURGUÍA NOS XARDÍNS CORUÑESES DE MÉNDEZ NÚÑEZ.

O PRIMEIRO CENTENARIO
DE D. MANUEL MURGUÍA

Nesta data galeguisimamente históri-
ca do 17 de maio de 1933, cúmprese o
primeiro centenario do nacemento do
patriarca das nosas letras rexionais, D.
Manuel Murguía; e a Academia Gale-
ga non podería deixar que esa efeméri-
de memorable pasase sen solemnizala
como corresponde á figura venerable e
venerada do que foi o seu primeiro Pre-
sidente, e ao que cómpre considerar
como o desexado Mesías do noso pobo.

Eladio Rodríguez González


